
MINISTRIA E BUJQËSISË DHE ZHVILLIMIT RURAL 

DREJTORIA E PËRGJITHSHME EKONOMIKE DHE E SHËRBIMEVE MBËSHTETËSE 

 

 

Lënda: Monitorimi i realizimit të buxhetit për periudhën 8-mujore për vitin 2026. 

 

 

MINISTRISË SË FINANCAVE 

 Tiranë 

Në zbatim të ligjit nr. 9936, datë 26.6.2008, “Për menaxhimin e sistemit buxhetor 

në Republikën e Shqipërisë”, i ndryshuar, ligjit nr. 87/2025 “Për buxhetin e vitit 2026”,               

i ndryshuar, mbështetur në Udhëzimin e Ministrisë së Financave nr. 22, datë 17.11.2016 

“Për procedurat standarde të monitorimit të buxhetit për njësitë e qeverisjes qendrore”, 

Udhëzimit plotësues të ministrit të Financave nr. 2, datë 14.1.2026 “Për zbatimin e buxhetit 

të vitit 2026”, ju paraqesim raportin e monitorimit të buxhetit për periudhën janar - gusht të 

vitit 2026. 

Ministrisë së Bujqësisë dhe Zhvillimit Rural, për periudhën janar - gusht të vitit 2026 i 

janë akorduar fondet buxhetore, sipas shtatë programeve të miratuara për sistemin e 

Bujqësisë dhe Zhvillimit Rural, konkretisht: 

1. Planifikim, Menaxhim dhe Administrimi 

2. Siguria Ushqimore dhe Mbrojtja e Konsumatorit 

3. Mbështetja për Peshkimin 

4. Infrastruktura e Kullimit dhe Ujitjes   

5. Zhvillimi Rural  

6. Këshillimi dhe Informacioni Bujqësor 

7. Menaxhimi i Qëndrueshëm i Tokës Bujqësore 

 

Buxheti vjetor fillestar është 16,250 milion lekë, plani përfundimtar për periudhën janar -

gusht të vitit 2026 është 16,424 milion lekë dhe i realizuar për periudhën paraqitet në 

shumën 5,794 milion lekë ose 35.2% e planit përfundimtar. 

Realizimi për shpenzime korrente është 34%, investimet në total 38%, nga këto financimi i 

huaj 28.7%, investimet e brendshme 31.8%, kosto lokale 80.6% dhe TVSH 3.4%.  

I detajuar realizimi për periudhën janar-prill të vitit 2026, sipas programeve paraqitet në 

tabelën e mëposhtme:          

Në milion/lekë                                                                                                                                            

Emërtimi i programit 
Buxheti 

2026 

Struktura            

% 

Fakti për 8 mujor, viti 2026 

Fakti 

2026 

Realizimi     

% 

Struktura 

% 

Planifikimi, Menaxhimi dhe 

Administrimi 
599 3.65% 307 51.25% 5.30% 

Siguria Ushqimore dhe 

Mbrojtja e Konsumatorit 
2,796 17.02% 1,635 58.48% 28.22% 

Mbështetje për Peshkimin 569 3.46% 112 19.68% 1.93% 

Infrastruktura e Kullimit dhe 

Ujitjes 
4,012 24.43% 1,813 45.19% 31.29% 

Zhvillimi Rural 7,579 46.15% 1,411 18.62% 24.35% 

Këshillimi dhe Informacioni 

Bujqësor 
844 5.14% 504 59.72% 8.70% 

Menaxhimi i Qëndrueshëm i 

Tokës Bujqësore 
25 0.15% 3.5 14.00% 0.06% 

TOTALI 16,424 100% 
5,793.5

0 
35.27% 100% 

 

Në realizimin 8 mujor 2026, peshën më të madhe në nivelin e realizimit ndaj totalit e zë 

Programi Buxhetor “Infrastruktura e Kullimit dhe Ujitjes” me 31.29 %, “Siguria 

Ushqimore” me 28.22 % dhe në vijim “Zhvillimi Rural” me 24.35 %.  

Struktura e shpenzimeve të Ministrisë së Bujqësisë dhe Zhvillimit Rural për çdo program, 

sipas planit të buxhetit të vitit 2026 dhe realizimit faktik 8-mujor, paraqitet:    

Monitorimi i shpenzimeve, sipas programeve 

 

1- Programi 0 42 50 ,  “Zhvillimi Rural në Mbështetje të Bujqësisë, Blegtorisë, 

Agroindustrisë dhe Marketingut” 

 

Realizimi i shpenzimeve për 8-mujorin e vitit 2026, të Programit “Zhvillimi Rural në 

mbështetje të bujqësisë, blegtorisë, agroindustrisë dhe marketingut”, që përfaqëson 

24.35% të totalit të buxhetit fakt të kësaj ministrie, sipas zërave kryesorë, krahasuar me 

planin vjetor rezulton si më poshtë: 

 

•   • Shpenzimet korrente     9 %  

•   • Shpenzimet kapitale 50.6 

% 

 

•         Gjithsej    18.62 

% 

 

 

Programi Buxhetor “Zhvillimi Rural në Mbështetje të Bujqësisë Blegtorisë, Agroindustrisë 

dhe Marketingut”, për vitin 2026, pas ndryshimeve kishte në dispozicion gjithsej 

7,579,061,320 lekë, nga të cilat: 

➢ Shpenzime korrente 5,832,997,320 lekë, dhe 

➢ Shpenzime kapitale 1,746,064,000 lekë  

 

Nga ana e institucioneve, pjesë e programit, për 8 mujorin e vitit 2026 janë marrë të gjitha 

masat për të realizuar aktivitetet e planifikuara në kohë dhe me cilësi, ndër të cilat rendisim: 

➢ Miratimi i bazës ligjore për masat mbështetëse, të Programit të Bujqësisë dhe 

Zhvillimit Rural për vitin 2026. Miratuar VKM-ja nr. 2025, datë 30.3.2026, 

Udhëzimi i përbashkët nr. 8, datë 14.5.2026; 

➢ Hapur thirrja për skemën e mbështetjes kombëtare dhe promovimi;  

➢ Kryer vlerësimi i aplikimeve për skemat direkte dhe të investimeve, respektivisht 

42,029 aplikime dhe 707 aplikime; 

➢ Degustimi i rreth 108 mostrave të duhanit dhe puro, si dhe lëshimi i 53 certifikatave 

të cilësisë; 

➢ Promovuar bizneset dhe produktet shqiptare në 3 aktivitete ndërkombëtare dhe 2 

kombëtare;  

➢ Kryer vrojtimi statistikor për vitin 2025, agroindustrinë dhe vrojtimi i sipërfaqeve të 

mbjella; 

➢ Në fazë implementimi aktivitetet nga projektet e huaja, etj. 

 

Nisur nga realizimi faktik rezulton se janë shpenzuar rreth 18.6%, e fondit total vjetor të 

planifikuar. Kjo për arsye se nuk ka filluar disbursimi i fondeve të skemave kombëtare, si 

dhe një pjesë e pagesave kryhet në 4 mujorin e fundit të vitit. 

Fondet e planifikuara për paga, si dhe shpenzime korrente (detyrime: energji, ujë, tel, 

mirëmbajtje; karburant; transport; etj.), janë realizuar nga të gjitha institucionet e varësisë.  

Lidhur me indikatorin gender, “Numër përfituesish burra dhe gra nga skemat kombëtare”, 

për periudhën raportuese rezulton: 

- Për masat mbështetëse direkte nga 42,029 aplikime, 6,235 ose 14.8% janë aplikime 

nga gra. 

- Për masat e investimeve nga 707 aplikime, 136 ose 19.2% e aplikimeve janë nga 

gra. 

Në total rezulton se 6,371 aplikime ose 14.9% e aplikimeve në skemën kombëtare për vitin 

2026 janë bërë nga gra. 

 

Ecuria e disa produkteve kryesore: 

Masat mbështetëse: Gjatë periudhës raportuese është hartuar baza ligjore VKM, udhëzim i 

përbashkët, si dhe është hapur thirrja dhe zhvilluar fushata informuese për skemën 

mbështetëse. Procesi i aplikimit ishte planifikuar të vazhdonte deri më datë 26 qershor 2026, 

por me Urdhrin e Ministrit nr. 675, datë 25.6.2026, afati i aplikimeve u zgjat deri më datë 

6.7.2026. Deri në këtë datë janë dorëzuar: 

- Për masat mbështetëse direkte 42,029 aplikime me një vlerë prej 6,726,864,000 lekë. 

Numri më i madh i aplikimeve ka qenë në masën “Pagesa për sipërfaqe të mbjellë me 

kultura bujqësore” me 20,181 aplikime ose rreth 48.02% të të gjitha aplikimeve, ndjekur 

nga masa “Mbështetje për tufën bazë të matrikulluar dele dhe/ose dhi” me 17.22% të 

aplikimeve, masa “Mbarështimi i bletarisë” 16.69% të aplikimeve, masa “Mbështetje 

për tufën bazë të matrikulluar lopë dhe/ose mëshqerra” me 16.02% të aplikimeve dhe 

masat e tjera vetëm 2.06% të aplikimeve. Për aplikimet ka përfunduar procesi i 

vlerësimit dhe për aplikantët e shpallur fitues është kërkuar të plotësojnë 

dokumentacionin përkatës dhe të përmbushin të gjitha kushtet e përfitueshmërisë. 

- Për masat mbështetëse të investimeve janë dorëzuar 707 aplikime, ku numri më i madh 

i aplikimeve 319 ose 45.12% e aplikimeve janë në masën “Mbështetje për fermerët e 

rinj (deri në 40 vjeç)”. 

  

Aktivitete promovuese: Gjatë periudhës janar - prill 2026, Sektori i Promovimit dhe 

Marketingut është angazhuar në organizimin dhe realizimin e 5 aktiviteteve (3 panaire 

ndërkombëtare dhe 2 panaire kombëtare), me synim promovimin e produkteve shqiptare 

brenda dhe jashtë vendit, si dhe prezantimin e arritjeve të institucioneve në fusha të 

ndryshme që lidhen me bujqësinë dhe zhvillimin rural. Gjatë periudhës maj - gusht 2026 ka 

vijuar puna përgatitore për realizimin e aktiviteteve të parashikuara.  

 

Mostra të degustuara të duhanit për ruajtjen e shëndetit të konsumatorëve: Në fushën e 

kontrollit cilësor janë zhvilluar 14 seanca degustimi, janë lëshuar 53 certifikata cilësie dhe 

janë hartuar 108 raport-analiza, duke arritur në gjithsej 161 certifikata dhe raporte teknike.  

Të dhënat për sektorin tregojnë një ecuri pozitive për prodhimin, çmimin mesatar dhe 

numrin e kontratave. Krahasuar me vitin 2025, numri i kontratave është rritur me rreth 5,4%, 

ndërsa çmimi mesatar dhe prodhimi janë rritur me rreth 8,3%. Vijojnë procedurat për 

akreditimin e laboratorit. 

Vrojtime statistikore: Gjatë kësaj periudhe nga Sektori i Statistikave, është realizuar 

vrojtimi vjetor bujqësor për vitin 2025, vrojtimi i agroindustrisë, si dhe vrojtimi i 

sipërfaqeve të mbjella qershor 2026. Këto vrojtime kryhen në bashkëpunim me INSTAT, 

sipas metodologjisë së përcaktuar prej tyre. 

 

Njësi vreshti dhe ullishte të regjistruara: Për Programin “Krijimi i Kadastrës së Ullirit”, 

është përgatitur dhe miratuar programi me objektivat, rezultatet e pritshme, shpenzimet e 

planifikuara, si dhe grafiku i aktiviteteve për realizimin e objektivave të planifikuar.  

Është bërë organizimi i orthophotove bazuar në rrjetin kombëtar të modeluar për Kadastrën 

e Ullirit me shkallë 1:5000 për zonat e kultivuara me ullishte në njësitë administrative: 

Strum të Bashkisë Roskovec, Bashkisë Roskovec dhe Dërmenas Bashkia Fier. Për "Studim 

fushor për identifikimin, regjistrimin dhe digjitalizimin në programin “Kadastra e Ullirit” e 

6 000 (gjashtë mijë) dhe 5 500 (pesë mijë e pesëqind) njësive të reja të ullirit”, në njësitë 

administrative; Topojë, Patos, Ruzhdie, Qendër, Kutë, Fratar, Allkaj, Bubullimë, Fier - 

Shegan, Krutje, Kolonjë, Divjakë, Tërbuf, Grabjan, Gradisht dhe Rremas në qarkun Fier, si 

dhe Shushicë, Kotë, Himarë, Vlorë dhe Selenicë në qarkun Vlorë, dokumentacioni është 

dërguar pranë OBP dhe është në process realizimi i procedurës së prokurimit.  

Për programin “Kadastra e Vreshtit”, është përgatitur drafti i programit me objektivat, 

rezultatet e pritshme, shpenzimet e planifikuara dhe është miratuar në MBZHR, si dhe 

grafiku i aktiviteteve për realizimin e objektivave të planifikuar. Është bërë përditësimi i 

poligoneve me vreshta, identifikimi i vreshtave të reja, identifikimi i vreshtave të shkulura, 

abandonuara, ose të mbjellura me kultura të tjera bujqësore referuar imazheve satelitore në 

Bashkinë Malësi e Madhe qarku Shkodër. Janë organizuar dy seminare trajnimi me 

specialistë të AREB Lushnjë dhe Tiranë, mbi informimin e specialistëve me ligjin nr. 86/22 

“Për vreshtarinë dhe verën” dhe akteve nënligjore, lidhur me përgjegjësitë në zbatimin e 

ligjit. Pjesë e trajnimive dhe regjistrimi në sistem i vreshtave të reja dhe çregjistrimi i 

vreshtave të dëmtuara, bazuar në vetëdeklarimin e fermerit, interpretimin e regjistrit dhe 

mbajtjen e kontaktit të vazhdueshëm me QTTB-në Fushë-Krujë për raportimin e të dhënave 

dhe pasqyrimin e ndryshimeve që ndodhin. 

 

Përfitues nga projektet e tjera të huaja. Në lidhje me projektet e huaja pjesë e Programit 

04250, sipas informacionit të Sektorit të Projekteve IPA dhe Donatorëve të Tjerë, rezulton 

sa vijon: 

- Në kuadër të projektit CRAD – Climate Resilience and Agriculture Development, 

Komponenti 1, kanë vijuar aktivitetet për zhvillimin e Micro Food Hubs dhe klasterëve 

agro-ushqimorë. Paralelisht, kanë avancuar investimet në skemat e ujitjes në Mursi, 

Divjakë dhe Lushnjë, si dhe kontratat për instalimin e paneleve diellore në 25 stacione 

kullimi dhe implementimin e sistemit SCADA. 

- Në kuadër të projektit “Institutional Support to Albania in the Agricultural and 

Fisheries Sectors Toëards EU Accession – EU GoAL”, realizimi i aktiviteteve dhe 

shpenzimeve është përqendruar kryesisht në asistencën teknike, përafrimin me acquis të 

Bashkimit Evropian, trajnimin dhe zhvillimin e kapaciteteve institucionale. Projekti ka 

vijuar zbatimin e aktiviteteve të planifikuara për forcimin e kapaciteteve institucionale 

të Ministrisë së Bujqësisë dhe Zhvillimit Rural dhe agjencive të saj, në mbështetje të 

procesit të integrimit evropian për Kapitullin 11 - Bujqësia dhe Zhvillimi Rural dhe 

Kapitullin 13 - Peshkimi dhe Akuakultura. 

Në kuadër të Kapitullit 11, deri në periudhën e raportimit janë realizuar 7 inpute 

sektoriale dhe 2 inpute horizontale, të lidhura, ndër të tjera, me pagesat direkte, 

agjencinë e pagesave, bujqësinë organike, treguesit gjeografikë dhe politikën e cilësisë, 

vajin e ullirit, organizimin e tregut të përbashkët, AZHBR-në, si dhe me dokumentet e 

pozicionit negociues dhe planifikimin dhe monitorimin e përafrimit. Në drejtim të 

zhvillimit të kapaciteteve, për Kapitullin 11 janë evidentuar 17 punonjës të MBZHR-së 

dhe agjencive të saj, të cilët kanë përmirësuar kompetencat profesionale, nga të cilët 12 

janë gra. 

- Për projektet INSIST-VAT dhe PHITO, shpenzimet gjatë periudhës së raportimit janë 

realizuar në funksion të aktiviteteve të trajnimit, zhvillimit dhe testimit të moduleve dhe 

platformave digjitale, si dhe të aktiviteteve pilot të parashikuara në kuadër të projekteve. 

Ecuria e realizimit financiar është lidhur me progresin e aktiviteteve dhe produktet e 

parashikuara në planet përkatëse të zbatimit. 

- Në kuadër të programit SRD II (GIZ), shpenzimet janë orientuar drejt mbështetjes së 

fermerëve, zhvillimit rural, aktiviteteve demonstrative, sipërmarrjes rurale dhe 

zhvillimit të kapaciteteve. Në veçanti, janë zhvilluar aktivitete demonstrative për 

përdorimin e metodave të kontrollit biologjik, me synim përfshirjen e mbi 300 

fermerëve, si dhe janë ofruar trajnime dhe asistencë teknike për përmirësimin e 

praktikave bujqësore. Gjithashtu, programi ka vijuar mbështetjen për certifikimin 

Global G.A.P., përmirësimin e standardeve të prodhimit dhe forcimin e kapaciteteve të 

aktorëve të zinxhirit agro-ushqimor. 

- Projekti “Support to the establishment of Farm Sustainability Data Network 

(FSDN)”, i financuar nga Bashkimi Evropian në kuadër të IPA 2022 National 

Programme. Gjatë periudhës së raportimit, zbatimi i projektit është përqendruar në 

aktivitetet fillestare dhe ngritjen e bazës institucionale dhe teknike për zbatimin e tij. Në 

këtë kuadër është zhvilluar takimi fillestar i projektit (Kick-off Meeting), janë prezantuar 

objektivat dhe metodologjia e zbatimit dhe është përgatitur Inception Report, i cili 

përcakton aktivitetet, metodologjinë dhe hapat e mëtejshëm të projektit. 

Projekte investimesh të brendshme. Në lidhje me investimet e brendshme është kryer 

pagesa për 30 subjekte nga 37 të listuara nga BE, për procedurat e written off në kuadër të 

Programit IPARD II, për vitin 2026, bazuar në marrëveshjen përkatëse dhe manualet e 

procedurave. 

Janë realizuar dy aktivitete në zbatim të masës së asistencës teknike në kuadër të Programit 

IPARD III.  

2.  Programi 04220, “Siguria Ushqimore dhe Mbrojtja e Konsumatorit” 

Realizimi i shpenzimeve për 8-mujorin e vitit 2026, në këtë program, që përfaqëson                 

28.22 % të totalit të buxhetit fakt të kësaj ministrie, sipas zërave kryesorë, krahasuar me 

planin vjetor të rishikuar, rezulton si më poshtë: 

  • Shpenzimet korrente    60.3 % 

  • Investimet kapitale    42.8 %    

11.2% %            Gjithsej    58.48 % 

 

Politika në fushën e sigurisë ushqimore dhe mbrojtjes së konsumatorit synon përmirësimin 

e kuadrit ligjor duke e përshtatur atë me legjislacionin e BE-së, hartimin dhe zbatimin e 

programeve kombëtare të kontrollit të sëmundjeve në kafshë e dëmtuesve në bimë, 

programeve të monitorimit të sëmundjeve, mbetjeve në kafshë dhe në produktet ushqimore 

me origjinë shtazore, monitorimit të ujërave e molusqeve bivale, identifikimin e kafshëve 

dhe regjistrimin e fermave blegtorale, forcimin e karantinës veterinare e fitosanitare, 

përdorimin e praktikave të mira në mbrojtjen e shëndetit të bimëve, fuqizimin e rrjetit 

laboratorik, fuqizimin e inspektimeve mbi sigurinë ushqimore, vendosjen e sistemit të 

vetëkontrollit dhe informimin në kohë të konsumatorit. 

Për vitin 2026 janë në proces aktivitetet mbi masat profilaktike veterinare fitosanitare, 

programi i monitorimit të mbetjeve në kafshët e gjalla dhe produktet me origjinë prej tyre, 

monitorimi i ujërave e molusqeve bivalve, monitorimi i dëmtuesve në bimë dhe produkte 

bimore, identifikimi i kafshëve dhe hedhja e të dhënave në sistemin e informacionit blegtoral 

dhe veterinar RUDA, luftimi i dëmtuesve në bujqësi dhe mbështetja e të gjithë aktiviteteve 

të Autoritetit Kombëtar të Veterinarisë dhe Mbrojtjes të Bimëve (AKVMB), Institutit të 

Sigurisë Ushqimore dhe Veterinarisë (ISUV) dhe Autoritetit Kombëtar të Ushqimit (AKU) 

me 12 Drejtoritë Rajonale të AKU-së si dhe analizimi, testimi dhe certifikimi i farave dhe 

fidanëve të certifikuar nga Enti Shtetëror i Farave dhe Fidanëve. 

Produktet e përfituara, parashikuar në PBA-në e vitit 2026, janë realizuar si më poshtë: 

• 90502AA “Kafshë të vaksinuara dhe të gjurmuara”: Vaksinimi është një proces në 

zbatim të strategjive të miratuara dhe kryhet me vaksinë të blerë që mbulohet nga 

buxheti i Ministrisë të Bujqësisë dhe Zhvillimit Rural. Për periudhën janar - gusht 2026 

janë vaksinuar:   

• 47,917 krerë kafshë kundër sëmundjes të plasjes;  

• 87,281 krerë kafshë të imta kundër sëmundjes së brucelozës; 

• 46,514 krerë janë gjurmuar për tuberkulozin.  

Në këtë zë janë përfshirë edhe shpenzimet veterinare të katër Drejtorive Rajonale të 

AKVMB-së (blerja e bazës materiale, certifikatat që lëshohen në thertore, baza 

materiale për sistemin RUDA, blerja e dezinfektantëve, dërgimi i mostrave në ISUV, 

dhe dëmshpërblimi). 

Fondi i planifikuar (në total për 4 DRVMB-të) për shpenzimet veterinare, për periudhën 

janar - gusht 2026 është në vlerën 122,896,500 lekë. Janë realizuar shpenzime në vlerën 

110,234,505 lekë ose 89.7%. Në fondin e planifikuar për 4 DRVMB-të, vlera 

101,296,500 lekë i përket zërit të dëmshpërblimeve dhe për këtë zë, për periudhën janar 

– gusht 2026, kemi realizim në vlerën 100,881,500 lekë.  

Për periudhën raportuese janë dëmshpërblyer 42 fermerë për 2,663 kafshë të 

ngrodhura/të eliminuara, nga të cilët 4 krerë gjedh janë eliminuar për shkak të 

sëmundjes së tuberkulozit, 183 krerë gjedh për shkak të sëmundjes së brucelozës,                   

6 krerë gjedh për shkak të sëmundjes së plasjes dhe 2,470 krerë për shkak të sëmundjes 

së PPR-së. 

• 90502AB “Kafshë të shëndetshme dhe të kontrolluara”: Janë realizuar kontrolle në 

fermat e kafshëve të gjalla, në farmacitë veterinare, depot farmaceutike, kontrolli i 

bimëve dhe produkteve bimore, si dhe monitorime fitosanitare rreth 18,265 kontrolle 

gjatë periudhës janar - gusht 2026. Është realizuar gjurmimi i sëmundjes të brucelozës 

në 40,778 krerë gjedhë dhe gjurmimi i sëmundjes së TBC në 34,289 krerë gjedhë. Janë 

realizuar shpenzimet për pagat dhe sigurimet shoqërore dhe shëndetësore (llogaria 

ekonomike 600+601) në vlerën 569,365,042 (67%) lekë, shpenzimet për mallra dhe 

shërbime (llogaria ekonomike 602) në vlerën 16,792,939 (49%) lekë dhe transfertat për 

familjet dhe individët (llogaria ekonomike 606) në vlerën 681,973 (66%) lekë. 

 

• 90502AC “Matrikuj të blerë për kafshët”: Për Drejtorinë e Përgjithshme është alokuar 

fondi me vlerë 39,000,000 lekë dhe është realizuar fondi në total 944,496 lekë ose 2% 

e planit për periudhën janar - gusht 2026 si vijon: 

 

- Në bazë të Urdhrit të Ministrit me nr. 343, datë 31.3.2026 “Për përdorimin dhe 

shpërndarjen e burimeve financiare të programit buxhetor, sigura ushqimore dhe 

mbrojtja e konsumatorit për ISUV-in dhe AKVMB-në, për vitin 2026”, dhe nisur 

nga nevojat e parashikuara nga AKVMB për matrikuj, është realizuar procedura e 

prokurimit me Operatorin e Blerjeve të Përqendruara, me emërtim “Blerje 

matrikujsh për kafshët e gjalla për AKVMB-në për vitin 2026” dhe marrja në 

dorëzim e mallrave. 

Pagesa e faturës me vlerë 37,670,880 lekë me TVSH do të kryhet gjatë muajit shtator 

2026. 

Drejtoria e Përgjithshme e AKVMB-së ka realizuar pagesën e tarifës së shërbimit 2,5% 

të fondit limit me vlerë 944,496 lekë. 

• 90502AD “Analiza të kryera në kuadër të monitorimit të mbetjeve në kafshët e gjalla 

dhe molusqet bivale”: Janë testuar 12,170 kampione dhe janë kryer 27,414 analiza nga 

ISUV, ku përfshihen dhe analiza të kryera 745 analiza jashtë vendit, në laboratorë të 

nënkontraktuar.  

Kampionet janë dërguar nga veterinerët zyrtarë, inspektorët e AKU-së dhe operatorët 

e biznesit, të cilët eksportojnë drejt vendeve të rajonit dhe më gjerë. Janë realizuar dhe 

shpenzimet për pagat dhe sigurimet shoqërore dhe shëndetësore (600+601) në vlerën 

118,031 mijë lekë ose 70% e planit për vitin 2026, shpenzimet për mallra dhe shërbime 

(602) 105,185 mijë lekë, 49% e planit për vitin 2026, investimet e brendshme (231) 0% 

e planit për vitin 2026 dhe transfertat për familjet dhe individët (606) në vlerën 328 

mijë lekë për vitin 2026 ose 100%. 

 

• 90502AE “Emergjenca veterinare dhe emergjenca për sigurinë ushqimore”. Për 

Drejtorinë e Përgjithshme është alokuar fondi me vlerë 23,700,000 lekë dhe është 

realizuar fondi në vlerën 689,194 lekë ose në masën 3% e totalit të akorduar, për 

periudhën janar- gusht 2026, për: 

 

➢ Në bazë të Urdhrit të Ministrit me nr. 343, datë 31.3.2026 “Për përdorimin dhe 

shpërndarjen e burimeve financiare të programit buxhetor, sigura ushqimore dhe 

mbrojtja e konsumatorit për ISUV-in dhe AKVMB-në, për vitin 2026”, dhe nisur nga 

nevojat e parashikuara nga AKVMB për vaksinime, janë në proces procedurat e 

prokurimit nga Operatori i Blerjeve të Përqendruara, me emërtim: 

1. “Blerje e vaksinave kundër sëmundjes së plasjes për AKVMB-në, për vitin 2026” 

dhe Drejtoria e Përgjithshme e AKVMB-së ka realizuar pagesën e tarifës së 

shërbimit 2,5% të fondit limit me vlerë 127,947 lekë. Procedura është e realizuar 

dhe pagesa e faturës me vlerë 4,155,528 lekë pa TVSH do të kryhet gjatë muajit 

shtator 2026. 

2. “Blerje e alergenëve tuberkulinë bovinë dhe aviare për kontrollin e tuberkulozit 

në gjedh për AKVMB-në për vitin 2026” dhe Drejtoria e Përgjithshme e 

AKVMB-së ka realizuar pagesën e tarifës së shërbimit 2,5% të fondit limit me 

vlerë 210,857 lekë. Procedura është e realizuar dhe pagesa e faturës me vlerë 

11,537,098 lekë pa TVSH do të kryhet gjatë muajit shtator 2026. 

3. “Blerje e vaksinave REV-1 kundër sëmundjes së brucelozës në të imta për 

AKVMB-në për vitin 2026” dhe Drejtoria e Përgjithshme e AKVMB-së ka 

realizuar pagesën e tarifës së shërbimit 2,5% të fondit limit me vlerë 350,390 

lekë. Procedura është në proces. 

Për katër Drejtoritë Rajonale të Veterinarisë dhe Mbrojtjes së Bimëve është alokuar 

fondi me vlerë 1,000,000 për secilën drejtori, për kryerjen e trajnimeve për veterinerët 

zyrtarë. 

• 90502AF “Fara dhe fidanë të analizuara, testuara dhe certifikuara”: Për periudhën 

janar - gusht janë kryer 167 analiza të cilat kanë qenë për të përcaktuar fuqinë mbirëse, 

testin e pastërtisë, testin e lagështirës, në analiza për efekt vetëkontrolli, analiza zyrtare 

të sjella nga AKU, analiza për certifikim të Materialit Mbjellës dhe Shumëzues Bimor, 

si dhe analiza të sjellë nga Shoqata Ndërkombëtare e Testimit të Farave si teste aftësie. 

Janë certifikuar 349,900 fidanë frutorë, fidanë perimorë 34,630,320 fidanë dekorativë 

282,973 dhe 590 kg farë misri, si dhe janë testuar 69 varietete të reja për vlerën e 

kultivimit dhe të përdorimit për t’u regjistruar në Katalogun Kombëtar. 

• 90502AG “Inspektimi dhe menaxhimi i riskut në fushën e sigurisë ushqimore”: 

Drejtoritë Rajonale të Autoritetit Kombëtar të Ushqimit (DRAKU) kanë realizuar në të 

gjithë territorin e vendit gjatë periudhës janar - gusht 2026, 68,872 inspektime. Sektorët 

e shërbimeve laboratorike të AKU-së kanë pranuar në total 3,377 kampione të cilat janë 

analizuar për 5,719 tregues analitik. Janë realizuar dhe shpenzimet paga + sigurime 

(600+601) në masën 59% me vlerë 407,204,562 lekë, shpenzime korente (602) në 

masën 59% me vlerë 101,626,964 lekë, si dhe (606) në masën 66% me vlerë 1,405,759 

lekë. 

• 90502AH “Kontrolli dhe mbrojtja nga dëmtuesit në fushën e bujqësisë”: Për periudhën 

janar - gusht 2026 është alokuar fondi me vlerë 1,200,000 lekë në DRVMB Elbasan 

dhe 1,200,000 lekë në DRVMB Vlorë. 

 

- DRVMB Elbasan ka realizuar dezinfektimin 200 ha sipërfaqe toke për luftimin e 

karkalecit në fushë në vlerën 918,000 lekë (76.5%). Pagesa e faturës do të realizohet 

gjatë muajit shtator 2026. 

 

- DRVMB Vlorë ka realizuar dezinfektimin e 280 ha sipërfaqe toke për luftimin e 

karkalecit në fushë në vlerën 1,114,320 lekë (93%). 

 

• 90502AI “Funksionimi i Autoritetit Kombëtar të Veterinarisë dhe Mbrojtjes të 

Bimëve”: AKVMB ushtron veprimtarinë e saj në të gjithë territorin e vendit dhe ka 

fushë përgjegjësie shëndetin dhe mirëqenien e kafshëve dhe shëndetin e bimëve. 

Realizimi i shpenzimeve operative për periudhën janar - gusht 2026 është në vlerën 

14,341,560 lekë ose 70% e totalit të planifikuar për vitin 2026. Janë realizuar dhe 

shpenzimet për paga + sigurime (600+601) në vlerë 37,203,391 lekë (63% e totalit të 

planifikuar), transfertat për familjet dhe individët (606) në vlerë 90,124 lekë (62% e 

totalit të planifikuar). Drejtoria e Përgjithshme e AKVMB-së, për periudhën janar - 

gusht 2026, ka kryer 565 inspektime dhe monitorime në terren nga Drejtoria e Mbrojtjes 

së Bimëve dhe Drejtoria e Veterinarisë. 

Investimet e brendshme: 

Autoriteti Kombëtar i Veterinarisë dhe Mbrojtjes së Bimëve (AKVMB). 

Bazuar në Aktin Normativ nr. 2, datë 30.6.2026 “Për disa ndryshime dhe shtesa në ligjin 

nr. 87/ 2025 “Për buxhetin e vitit 2026”, si dhe të shkresës së MBZHR-së Nr. 5351/9 prot., 

datë 7.8.2026 “Për detajimin e Aktit Normativ për shpenzime kapitale”, për Autoritetin 

Kombëtar të Veterinarisë dhe Mbrojtjes së Bimëve janë alokuar fonde për investime për 

vitin 2026, si më poshtë vijon: 

1. Drejtoria Rajonale e Veterinarisë dhe Mbrojtjes së Bimëve Tiranë: 

• Në vlerën 6,000,000 lekë, blerje pajisje zyre, me kod projekti 18AJ105. 

• Në vlerën 3,000,000 lekë, blerje motorësh për veterinerët e shërbimit, me 

kod projekti 18AJ107. 

 

2. Drejtoria Rajonale e Veterinarisë dhe Mbrojtjes së Bimëve Elbasan: 

• Në vlerën 1,200,300 lekë, blerje pajisje zyre, me kod projekti 18AJ105. 

 

3. Drejtoria Rajonale e Veterinarisë dhe Mbrojtjes së Bimëve Shkodër: 

• Në vlerën 3,460,000 lekë, blerje pajisje zyre, me kod projekti 18AJ105. 

 

4. Drejtoria Rajonale e Veterinarisë dhe Mbrojtjes së Bimëve Vlorë: 

• Në vlerën 1,023,000 lekë, blerje pajisje zyre, me kod projekti 18AJ105. 

• Në vlerën 3,000,000 lekë, blerje pajisje elektronike/kompjuterike, me kod 

projekti 18AJ106. 

Sa më sipër, investimet e Drejtorive Rajonale të AKVMB-së janë në proces të zhvillimit të 

prokurimit të tyre, dhe për rrjedhojë realizimi i fondeve për shpenzime kapitale për                   

8 mujorin e vitit 2026 është në masën 0 %.  

Autoriteti Kombëtar i Ushqimit (AKU). 

Autoriteti Kombëtar i Ushqimit (AKU), për investimet e brendshme sipas kodit ekonomik 

231, për periudhën janar-gusht 2026, ka një fond të planifikuar në vlerën 3,600,000 lekë, 

nga i cili deri në fund të periudhës 8-mujore është realizuar në masën 16%, me një vlerë prej 

579,216 lekësh. Fondi i planifikuar parashikon financimin e pajisjeve specifike për grupin 

e inspektimit, pajisjeve kompjuterike, si dhe pajisjeve të zyrës (mobilje zyre dhe arkiv). 

Pjesa e parealizuar e fondit, në vlerën 3,020,784 lekë, është objekt i procedurave të 

prokurimit që aktualisht janë në proces nga AKU, me synim realizimin e fondeve të 

planifikuara gjatë pjesës së mbetur të vitit 2026. 

Instituti i Sigurisë Ushqimore dhe Veterinarisë (ISUV). 

Për zërin e projektit “Forcim i kapaciteteve laboratorike, ngritje infrastrukture të 

laboratorit dhe teknikë të analizave të mbetjeve të pesticideve dhe metaleve të rënda në 

bimë”, janë përgatitur të gjithë dokumentet e nevojshme për zhvillimin e procedurës së 

prokurimit, të cilat janë dërguar pranë Operatorit të Blerjeve të Përqendruara, për vijimin e 

procedurave përkatëse. 

Ndërsa, për zërin e projektit “Përmirësimi dhe zgjerimi i infrastrukturës laboratorike dhe 

shtrimi i linjave të gazit për Departamentin e Mbrojtjes dhe Shëndetit të Bimëve”, 

pritshmëria për realizimin e investimit është 100%. Gjatë periudhës raportuese është 

zbardhur leja e ndërtimit, është realizuar shembja e objektit ekzistues njëkatësh dhe kanë 

vijuar punimet për rindërtimin e godinës njëkatëshe, të cilat aktualisht kanë arritur në masën 

50% të punimeve. Punimet vijojnë sipas planifikimit të përcaktuar, me synim përfundimin 

e plotë të investimit brenda afateve të miratuara. 

Lidhur me projektet me financim të huaj:  

Projekti CULTIVETING 

Projekti CULTIVETING, i financuar nga Bashkimi Evropian dhe i zbatuar nga 13 partnerë 

nga vende të ndryshme, përfshirë Belgjikën, Italinë, Greqinë, Gjermaninë, Shqipërinë dhe 

Kosovën, synon forcimin e lidhjes ndërmjet Arsimit dhe Formimit Profesional (AFP) dhe 

nevojave të tregut të punës në sektorin agro-ushqimor në Shqipëri dhe Kosovë. 

Në kuadër të takimit u zhvillua edhe një vizitë/takim me Departamentin e Arsimit 

Profesional në Ministrinë e Arsimit, Shkencës, Teknologjisë dhe Inovacionit të Kosovës, ku 

u diskutua zhvillimi i aftësive profesionale dhe përshtatja e tyre me kërkesat e tregut të 

punës. Trajnimi u fokusua në zhvillimin e njohurive dhe aftësive për integrimin e 

kompetencave të gjelbra në sektorin agro-ushqimor, si dhe në përdorimin e mjeteve praktike 

për përditësimin e programeve mësimore.  

Pjesëmarrësit zhvilluan njohuri në fushën e aftësive digjitale, sipërmarrëse, të gjelbra dhe të 

qëndrueshme, si dhe mbi strategjitë dhe politikat agrare evropiane, në përputhje me kuadrot 

kryesore të kompetencave të Bashkimit Evropian. Në kuadër të projektit, përfaqësuesit e 

MBZHR-së kanë kontribuar në përgatitjen e materialeve dhe kurrikulave lidhur me politikat 

agrare evropiane. 

Aktivitetet e realizuara gjatë periudhës së raportimit kanë kontribuar në forcimin e 

kapaciteteve të profesionistëve të AFP-së dhe në përafrimin e programeve të trajnimit me 

kërkesat e tregut të punës për aftësi digjitale, sipërmarrëse, të gjelbra dhe të qëndrueshme 

në sektorin agro-ushqimor. Realizimi i projektit vlerësohet mbi pritshmëritë, ndërsa deri në 

fund të periudhës raportuese është disbursuar 63% e fondit total. Ecuria e projektit vijon 

sipas parashikimit dhe përfundimi i tij është planifikuar brenda vitit 2026. 

Projekti TYPIC-AL 

Projekti TYPIC-AL ka përfunduar në korrik 2026, pas realizimit të aktiviteteve të 

parashikuara. Projekti, i fokusuar në përmirësimin e standardeve të sigurisë ushqimore dhe 

forcimin e zinxhirëve të produkteve tradicionale shqiptare, ka mbështetur rritjen e 

kapaciteteve të prodhuesve dhe strukturave lokale në fushën e bujqësisë dhe                              

agro-përpunimit. 

Gjatë periudhës së zbatimit janë realizuar disa aktivitete konkrete, ndër të cilat inaugurimi 

dhe funksionalizimi i inkubatorëve në Cërrik, Pogradec, Përmet dhe Fushë-Arrëz, me synim 

mbështetjen e prodhuesve lokalë dhe zhvillimin e produkteve tradicionale. Në kuadër të 

projektit është realizuar gjithashtu dorëzimi i pajisjeve dhe makinerive bujqësore, përfshirë 

edhe një dron bujqësor, me qëllim përmirësimin e kapaciteteve teknike dhe përdorimin e 

teknologjive moderne në sektorin bujqësor. 

Një aktivitet tjetër i rëndësishëm ka qenë hartimi i 10 manualeve për produkte tradicionale, 

të cilat ofrojnë udhëzime për përmirësimin e proceseve të prodhimit dhe përpunimit, si dhe 

për respektimin e kërkesave të cilësisë dhe sigurisë ushqimore. Në tërësi, aktivitetet e 

realizuara kanë kontribuar në përmirësimin e standardeve të sigurisë dhe cilësisë ushqimore, 

forcimin e kapaciteteve teknike të prodhuesve dhe përmirësimin e kapaciteteve të agro-

përpunimit, duke mbështetur zhvillimin dhe promovimin e produkteve tradicionale 

shqiptare. Realizimi është mbi pritshmëritë. 

Projekti FOOD4SAFETY 

Projekti FOOD4SAFETY (BE&GIZ), sapo ka filluar dhe nuk ka pasur realizim. Do të 

raportohet në vijim. 

 

3. Programi 04240, “Menaxhimi i Infrastrukturës së Kullimit dhe Ujitjes” 

 

Realizimi i shpenzimeve për 8-mujorin e vitit 2026, për këtë program, që përfaqëson                 

31.29 % të totalit të buxhetit fakt të kësaj ministrie, sipas zërave kryesorë, krahasuar me 

planin vjetor rezulton si më poshtë: 

 

• Shpenzimet korrente  73.3% 

• Shpenzimet kapitale    34.5 %     

Gjithsej             45.2 % 

Në Programin “Menaxhimi i Infrastrukturës së Kullimit dhe Ujitjes”, duke konsideruar 

shtesat me Aktin Normativ nr. 2, datë 30.6.2026 “Për disa ndryshime dhe shtesa në ligjin 

nr. 87/2025 “Për buxhetin e vitit 2026”, totali i programit është 3,962,369,000 leke, nga të 

cilat shpenzime 1,076,576,000 lekë dhe investime 2,885,793,000 lekë. 

Në lidhje me progresin 8 mujor të investimeve dhe shpenzimeve paraqesim si më poshtë: 

Në total me investimet janë financuar 95 projekte të infrastrukturës së ujitjes, kullimit, 

veprave të mbrojtjes nga permbytja dhe hidrovore, me vlerë 2,885,793,000 lekë, nga të cilat: 

• 49 projekte me vlerë 1,323,353,402 lekë i përkasin Drejtorive të Ujitjes dhe të Kullimit. 

• 46 projekte me vlerë 1,562,439,598 lekë i përkasin bashkive. 

Progresi i realizimit financiar  

• Në tola si program  45 %, përkatësisht: 

• Investime   34 % 

• Shpenzime   73 % 

Përsa i përket progresit të realizimit fizik rezulton: 

• Total      95 projekte, nga të cilat: 

• Përfunduar 100%    44 projekte 

• Në faza të ndryshme implementimi 51 projekte   

Theksojmë se projektet që kanë përfunduar punimet fizike kapin një vlerë rreth 

1,333,114,598 lekë dhe duke qenë se për një pjesë të tyre financimet janë të parashikuara 

edhe në vitin 2027, do të jetë e nevojshme për likuidimin e plotë të tyre brenda vitit 2026, 

të mundësohet një avancim financimi me vlerë rreth 500 milion lekë. 

Përsa i përket projekteve në proces, që më së shumti i përkasin bashkive, për vitin 2026, 

vlera e financimit të tyre është rreth 20% e vlerës së plotë, duke garantuar një mundësi 

realizimi të këtij financimi brenda vitit 2026, përfshirë këtu edhe rreth 601 milion lekë fond 

i ngrirë për projektet e bashkive, që detajohen me vendim të Këshillitt e Ministrave.   

Në lidhje me shpenzimet operative për operimin dhe mirëmbajtjen e infrastruktures së ujitjes 

dhe të kullimit: 

Me shpenzimet rreth 80 milion lekë është mundësuar operimi dhe mirëmbajtja e kanaleve 

kryesore të ujitjes, që kanë furnizuar me ujë për ujitje, rrjetet e kanaleve sekondare në 

administrim të bashkive, duke mundësuar një ujitje të qëndrueshme në rreth 100,000 ha tokë 

bujqësore në Ultësirën Perëndimore. 

Ndërkohë po me shpenzimet operative po punohet intensivisht për pastrimin e kanaleve 

kryesore kullues në administrim të DUK-ve, ku deri tani janë realizuar rreth 75% e 

punimeve me impakt direkt në përmirësimin e kullimit të rreth 50,000 ha nëpërmjet 

pastrimit të rreth 200 km kanale kryesore kulluese. 

Gjithashtu me shpenzimet për hidrovoret vazhdon puna për përfundimin e remonteve të 27 

hidrovorëve për të garantuarn një punë të qëndrueshme gjatë sezonit të pritshëm me reshje 

vjeshtë-dimër 2026-2027. 

4. Programi 04860, “Këshillimi dhe Informacioni bujqësor”. 

 

Realizimi i shpenzimeve për 8 mujorin e vitit 2026, për këtë program që përfaqëson rreth 

8.70 % të totalit të buxhetit fakt të kësaj ministrie, sipas zërave kryesorë, krahasuar me 

planin vjetor rezulton si më poshtë: 

 

• Shpenzimet korente 61.3 % 

• Shpenzimet kapitale    33.6 %  

                          Gjithsej                     59.7 % 

Në programin “Këshillimi dhe Informacioni Bujqësor”, përfshihet financimi i aktivitetit të 

Qendrave të Transferimit të Teknologjive Bujqësore dhe Agjencive Rajonale të Ekstensionit  

Bujqësor, të cilat ndiqen nga sektorët përkatës. 

Qendrat e Transferimit të Teknologjive Bujqësore (QTTB). 

Qendrat e Transferimit të Teknologjive Bujqësore (QTTB), gjatë 8 mujorit të vitit 2026 e 

kanë përqëndruar aktivitetin e tyre në realizimin e detyrave të planifikuara sipas programit 

të punës të miratuar, për këtë vit. 

Produktet e parashikuara të këtij programi janë realizuar si vijon: 

 

Produkti 90506AA: “Paketa dhe karta teknologjike të prodhuara nga 5 QTTB-të, që ju 

vihen në dispozicion fermerëve dhe agrobizneseve dhe aplikohen prej tyre”. Shpenzimet 

e planifikuara për këtë produkt, në përfundim të 8-mujorit të vitit 2026, janë realizuar në 

masën 62% krahasuar me planin vjetor të rishikuar të shpenzimeve. Për vitin 2026, janë 

planifikuar për tu realizuar 16 teknologji/paketa teknologjike (elementë të përmirësuar). 

Aktivitetet që i shërbejnë Produktit 90506AA janë studime, teknika dhe teknologji në fushën 

e bujqësisë dhe blegtorisë, testime, mirëmbajtje dhe rigjenerime të koleksioneve gjenetike, 

që përdoren për përmirësimin e komponentëve prindëror të farërave dhe fidanëve si dhe 

prodhimin e hallkave të larta që u ofrohen fermerëve me çmime konkurruese.  

Produkti 90506AB: “Qendra të Transferimit të Teknologjive Bujqësore funksionale”: 

Shpenzimet për këtë produkt, gjatë 8-mujorit të vitit 2026  janë realizuar në masën 46%. 

Shpenzimet për këtë produkt i dedikohen përmbushjes së detyrave funksionale të QTTB-ve 

dhe janë shpenzime që realizohen të ndara në financimin e Projekteve dhe Financimin 

Institucional.  

Produkti 90506AC: “Gra të informuara dhe trajnuara nga shërbimi këshillimor publik”.  

Qendrat e Transferimit të Teknologjive Bujqësore në bashkëpunim me Agjencitë Rajonale 

të Ekstensionit Bujqësor, për vitin 2026 kanë planifikuar për të realizuar 10 ditë trajnimi të 

dedikuara për 540 gra fermere, me synim zbutjen e parabarazisë dhe integrimin gjinor. Këto 

trajnime do të realizohen kryesisht gjatë 3-mujorit të fundit të vitit.  

 

Produkti 90506AD: Fermerë të asistuar nga Agjencitë Rajonale të Ekstensionit Bujqësor 

për aplikimet në skemat kombëtare dhe IPARD. 

 

Përgjatë fushatave promovuese deri më tani janë kontaktuar/asistuar rreth 74,395 fermerë: 

(59,452 të informuar/këshilluar për skemat) dhe 14,943 të ndihmuar në aplikimin online). 

 

Produkti 90506AE: Fermerë të kontaktuar dhe ofruar shërbime ekstensioni.  

Janë 22 kërkime në nivel ferme që realizohen nga QTTB-të në bashkëpunim me strukturat 

e shërbimit të ekstensionit, në ferma të ndryshme në të gjithë territorin e vendit. Paralelisht, 

janë përzgjedhur 9 aktivitete/tema prioritare të kërkimit të aplikuar dhe testimit, të cilat 

ndiqen nga specialistët e AREB-eve në bashkëpunim me specialistët e QTTB-ve pranë 

bazave eksperimentale të këtyre qendrave. 

Produkti 18AL525: “Rrethimi i bazës eksperimentale në QTTB Vlorë”. Kanë përfunduar 

punimet fizike për rrethimin e bazës. Është disbursuar vlera e kontratës për këtë vit. Projekti 

i investimit është i shtrirë në 3 vite disbursimi (2025, 2026 dhe 2027).  

 

Produkti 18AL528: “Laborator i rikonstruktuar nga QTTB Korçë”. Kanë përfunduar 

punimet fizike për këtë objekt investimi. QTTB Korçë është në fazën e verifikimit të 

dokumentacionit. 

 

Produkti 18AL628: “Blerje pajisje laboratorike nga QTTB Fushë-Krujë”. Për këtë objekt 

investimi është lidhur kontrata me fituesin dhe është në vazhdim të realizmit të saj. 

 

Produkti 18AL412: “Pajisje kompjuterike të blera nga QTTB Lushnjë”. Është realizuar 

blerja e pajisjeve kompjuterike nga QTTB Lushnjë. 

 

Produkti 18AL629: “Blerje transformatori nga QTTB Fushë Krujë”. Nga QTTB Fushë 

Krujë janë bërë specifikimet teknike. Aktualisht, specifikimet janë në fazë verifikimi brenda 

institucionit, për tu përcjellë më pas në OBP. 

 

Produkti 18AL630: “Blerje raftesh nga QTTB Fushë-Krujë”. Është përgatitur 

dokumentacioni për procesin e prokurimit të objektit të investimit. Dokumentacioni është 

në proces verifikimi brenda institucionit. 

 

Produkti 18AL411: “Blerje pajisjesh kompjuterike nga QTTB Fushë-Krujë”. QTTB 

Fushë-Krujë ka komunikuar zyrtarisht me AKSHI-n, për vijimin e procedurës së prokurimit 

nga vet institucioni ose për dërgim tek AKSHI. 

 

Produkti 18AL631: “Blerje pompe zhytëse nga QTTB Fushë-Krujë”. Është përgatitur 

dokumentacioni për procesin e prokurimit të objektit të investimit. Dokumentacioni është 

në proces verifikimi brenda institucionit. 

 

Produkti 26AD301: “Blerje pajisje zyrash nga QTTB Lushnjë”. Është realizuar procedura 

e prokurimit për këtë objekt investimi, është lidhur kontrata me fituesin, disbursimi i vlerës 

së kontratës do të realizohet gjatë muajit tetor. 

 

Produkti 18AL531: “Ngritje dhe ringritje e koleksioneve të pemëve frutore, ullirit, 

vreshtave dhe  agrumeve”. QTTB Vlorë ka përgatitur dhe dërguar në OBP 

dokumentacionin standard të tenderit. 

 

Produkti 18AL632: “Blerje kondicionerësh nga QTTB Vlorë”. Është realizuar blerja e 

kondicionerëve. Në proces likuidimi të faturës. 

Produkti 18AL532: “Rikonstruksioni i godinës së SEB Durrës”. Për këtë objekt investimi 

(detyra e studim-projektimit) është miratuar zëri në Regjistrin e Parashikimit të Prokurimeve 

Publike në sistemin e APP dhe është në fazën e përgatitjes së specifikimeve teknike për 

hedhjen e procedurës në sistem. 

 

Produkti 18AL533: “Rikonstruksion i çatisë së magazinës/mullirit nga QTTB Korçë”. Në 

proces procedura e “studim-projektimit të investimit”. 

 

Produkti 18AL534: “Rikonstruksion i zyrave, AREB Shkodër”. 

Për këtë objekt investimi (detyra e studim projektimit) është miratuar zëri në Regjistrin e 

Parashikimit të Prokurimeve Publike. Aktualisht është në fazën e pranimit të ofertave nga 

subjektet, për të vijuar me tej me realizimin e procedurës. 

 

Produktet 18AL404: “Pajisje kompjuterike të blera nga AREB Korçë”, 18AL406 “Pajisje 

kompjuterike të blera AREB Lushnjë”, si dhe 18AL410 “Kondicionerë të blerë nga AREB 

Tiranë”, janë realizuar në masën 100%. 

 

Shërbimi i Ekstensionit 

Gjatë 8 mujorit të vitit 2026, nga strukturat e Shërbimit Këshillimor u kontaktuan direkt dhe 

indirekt dhe morën informacion gjithsej rreth 86,211 fermerë dhe agrobiznese (nga të cilët 

6,082 janë gra fermere) kundrejt 92,000 fermerëve dhe agrobizneseve të synuara.  

Gjatë 8 mujorit 2026, u realizuan  115 trajnime të hapura me specialistë të bujqësisë me 

pjesëmarrjen e 2,120 ekstensionistëve të trajnuar, si dhe 1,039 trajnime me fermerë, me 

pjesëmarrjen e  8,660 fermerëve të interesuar, kryesisht për çështje teknike, ekonomike, të 

kooperimit, marketingut, për ndryshimet klimatike etj. 

Janë realizuar 1,104 demostrime me pjesëmarrjen e rreth 8,245 fermerëve, 114 ditë fushe 

me pjesëmarrjen e 919 fermerëve, janë shpërndarë për të interesuarit 31,711 copë 

fletëpalosje për probleme të ndryshme të teknologjisë në bimë e kafshë, kooperimit 

bujqësor, menaxhimit të integruar të fermës, marketingut, etj.  

Janë realizuar 94 kronika dhe emisione televizive në TV lokale.  

5. Programi 01110, “Planifikim, Menaxhim, Administrimi” 

 

Realizimi i shpenzimeve për 8 mujorin e vitit 2026, për këtë program, që përfaqëson                      

5.30 % të realizimit të kësaj ministrie, sipas zërave kryesorë, krahasuar me planin vjetor, 

rezulton si më poshtë: 

 

• Shpenzimet korrente  51.5 % 

• Shpenzimet kapitale      0 % 

                  Gjithsej    51.25 % 

Programi Buxhetor 01110 “Planifikimi, Menaxhimi dhe Administrimi” synon sigurimin e 

funksionimit efektiv të aparatit të Ministrisë së Bujqësisë dhe Zhvillimit Rural, nëpërmjet 

financimit të pagave dhe sigurimeve shoqërore të punonjësve, si dhe përmes zhvillimit të 

kapaciteteve njerëzore. 

Në kuadër të këtij programi, një rëndësi e veçantë i kushtohet përmirësimit të strukturës 

funksionale dhe organizative të institucionit, me synim forcimin e kapaciteteve menaxhuese 

dhe zbatuese, në funksion të hartimit, zbatimit dhe monitorimit efektiv të politikave në 

sektorin e bujqësisë dhe zhvillimit rural. 

Produktet e parashikuara të këtij programi buxhetor janë realizuar si vijon: 

 

Produkti: 90501AA Akte ligjore dhe nënligjore të miratuara (Puna e stafit të ministrisë për 

hartimin e akteve ligjore dhe nënligjore)  

Ky produkt sipas planit të rishikuar në vlerën 415,336,000 lekë, për periudhën janar-gusht 

2026 është realizuar në vlerën 227,006,060 lekë. 

 

Produkti: 90501AB Institucion në mirëfunksion (Kapacitetete menaxhuese dhe 

implementuese në institucion dhe mirëfunksionale për hartimin dhe monitorimin e 

politikave). 

Ky produkt sipas planit të rishikuar në vlerën 118,580,000 lekë, për periudhën janar-gusht  

2026 është realizuar në vlerën 40,492,694 lekë. 

 

Produkti: 90501AC Personel i trajnuar (Aftësi në rritje të stafit përmes trajnimeve të 

ndryshme të nevojshme për realizimin e detyrave funksionale). 

 

Në kuadër të ngritjes së kapaciteteve së burimeve njerëzore të afta për implementimin e 

politikave ekzistuese, si dhe të mirëtrajnuara për t’ju përshtatur proceseve integruese ishin  

planifikuar për t’u realizuar 163 trajnime në drejtim të arritjes së standarteve të sigurisë 

ushqimore, zhvillimit rural, ujitjes dhe kullimit etj. Gjatë periudhës janar-gusht 2026 janë 

realizuar 126 trajnime nga stafi i institucionit. 

Ky produkt sipas planit të rishikuar në vlerën 18,000,000 lekë, për periudhën janar-gusht 

2026 është realizuar në vlerën 8,898,100 lekë. Gjithashtu, gjatë kësaj periudhe personeli i 

MBZHR-së ka ndjekur trajnimet pranë ASPA-s apo institucioneve të tjera, të cilat nuk janë 

me pagesë. 

 

Produkti:  90501AD Pagesë për kuotat ndërkombëtare të realizuara  

(Për ngritjen e kapaciteteve të burimeve njerëzore të institucionit nevojitet pjesëmarrja në 

takime vjetore ndërkombëtare, trajnime, workshope, të cilat kërkojnë shpenzime për kuota 

anëtarësimi në organizma ndërkombëtare). 

Republika e Shqipërisë aderon në disa organizata ndërkombëtare me të cilat ka lidhur edhe 

marrëveshje. Në kuadër të këtyre marrëveshjeve MBZHR ka detyrime për përmbushjen e 

15 kuotave financiare për pjesëmarrjet ku ajo aderon.  

Ky produkt sipas planit të rishikuar në vlerën 40,000,000 lekë, për periudhën janar-gusht  

2026 është realizuar në vlerën 27,650,529 lekë.  

 

Produkti: Kodi 90501AE Institucione të audituara (Auditimi i institucioneve të varësisë 

së MBZHR-së). 

Referuar planit të auditimeve, për vitin 2026 janë planifikuar për auditim 16 institucione. 

Për periudhën janar-gusht 2026 ky produkt sipas planit të rishikuar në vlerën 3,400,000 lekë, 

për periudhën janar-gusht 2026 është realizuar në vlerën 2,623,500 lekë.  

 

Produkti: Kodi 18AI902 Blerje pajisje elektronike për aparatin e MBZHR-së 

Ky produkt sipas planit të rishikuar në vlerën 4,000,000 lekë, për periudhën janar-gusht 

2026 nuk është realizuar. Pas çeljes së fondit janë hartuar specifikimet teknike dhe është 

përllogaritur fondi limit, të cilat janë dërguar tek AKSHI për realizimin e procedurës së 

prokurimit. 

 

6.  Programi 04230, “Menaxhimi i Peshkimit” 

 

Realizimi i shpenzimeve për 8-mujorin e vit it  2026, për këtë program, që përfaqëson 

1.93 % të buxhetit faktik të kësaj ministrie, sipas zërave kryesorë, krahasuar me planin 

vjetor rezulton si më poshtë: 

• Shpenzimet korrente 52 % 

• Shpenzimet kapitale   0 % 

                Gjithsej 19.68 % 

 

Programi buxhetor “Mbështetje për Peshkimin” synon zhvillimin e qëndrueshëm të sektorit 

të peshkimit dhe akuakulturës, në përputhje me Politikën e Përbashkët të Peshkimit të 

Bashkimit Evropian dhe objektivat e Strategjisë Kombëtare të Peshkimit. 

Politikat e programit orientohen drejt shfrytëzimit të përgjegjshëm dhe të qëndrueshëm të 

burimeve peshkore, menaxhimit të kapaciteteve të flotës së peshkimit, zhvillimit dhe 

mirëadministrimit të porteve dhe qendrave të peshkimit, mbështetjes së akuakulturës, 

ripopullimit të rezervave peshkore, si dhe forcimit të sistemit të kontrollit dhe inspektimit 

përgjatë gjithë zinxhirit të aktivitetit të peshkimit dhe tregtimit të produkteve peshkore. 

Në këtë kuadër, gjatë vitit 2026 programi është fokusuar në: 

• administrimin dhe mirëmbajtjen e infrastrukturës së porteve dhe ekonomive të 

peshkimit; 

• kontrollin dhe inspektimin e aktivitetit të peshkimit; 

• monitorimin e peshkimit, akuakulturës dhe molusqeve; 

• ripopullimin e rezervave peshkore; 

• përmirësimin e infrastrukturës dhe kushteve teknike të sektorit; 

• zhvillimin e tregjeve dhe prodhimtarisë detare; 

• zbatimin e projekteve me financim të huaj në funksion të zhvillimit të sektorit dhe 

ekonomisë blu. 

 

Realizimi financiar i programit 

Programi i rishikuar buxhetor “Mbështetje për Peshkimin” për vitin 2026 ka në dispozicion 

një fond total prej 569.237 mijë lekësh, nga të cilat: 

• 215.814 mijë lekë për shpenzime korrente; 

• 353.423 mijë lekë për shpenzime kapitale. 

Për periudhën janar-gusht 2026, realizimi financiar i programit rezulton në masën 112.179 

mijë lekë, ose rreth 20% të buxhetit total vjetor të rishikuar. 

Niveli i realizimit financiar duhet të vlerësohet në raport me strukturën e buxhetit të 

programit, ku rreth 62% e fondeve vjetore përbëhet nga shpenzimet kapitale. Një pjesë e 

konsiderueshme e këtyre fondeve lidhet me investime dhe blerje, procedurat e prokurimit të 

të cilave gjatë periudhës raportuese kanë qenë në proces përgatitjeje, inicimi apo zhvillimi 

pranë Operatorit të Blerjeve të Përqendruara. 

Për rrjedhojë, realizimi financiar prej 20% nuk reflekton në tërësi ecurinë fizike dhe 

administrative të programit, pasi për disa prej investimeve janë ndërmarrë hapat 

proceduriale, ndërkohë që efekti financiar pritet të materializohet pas përfundimit të 

procedurave të prokurimit, lidhjes së kontratave dhe realizimit të furnizimeve apo 

shërbimeve përkatëse. 

Realizimi sipas produkteve 

Produktet e përfituara për periudhën e 4 mujorit të 2-të të vitit 2026, parashikuar për                  

PBA-në e vitit 2026, janë realizuar si më poshtë: 

Produkti 90503AA: Infrastruktura portuale e mirëmanaxhuar 

Plani vjetor 2026: 184.314 mijë lekë 

Realizimi 8-mujor: 101.664 mijë lekë 

Realizimi: rreth 55,2% 

Produkti lidhet me administrimin dhe mirëmbajtjen e vazhdueshme të infrastrukturës së 

peshkimit. Gjatë periudhës raportuese është vijuar me menaxhimin e katër porteve të 

peshkimit në Durrës, Shëngjin, Vlorë dhe Sarandë, si dhe të tre ekonomive të peshkimit 

Zvezdë, Lin dhe Butrint. 

Realizimi financiar prej rreth 55% tregon një ecuri relativisht të qëndrueshme të 

shpenzimeve të lidhura me funksionimin dhe administrimin e kësaj infrastrukture. Duke 

qenë se menaxhimi i porteve dhe ekonomive të peshkimit përbën një aktivitet të 

vazhdueshëm përgjatë gjithë vitit, pjesa e mbetur e fondit pritet të realizohet në vijimësi, në 

varësi të nevojave operative dhe detyrimeve kontraktuale.  

Produkti 90503AB: Kontrollet e inspektoratit të peshkimit në subjektet e peshkimit  

Plani vjetor 2026: 15.000 mijë lekë 

Realizimi 8-mujor: 2.216 mijë lekë 

Realizimi: rreth 14,8% 

Gjatë periudhës janar-gusht 2026 janë realizuar 500 kontrolle dhe inspektime në zbatim të 

ligjit nr. 64/2012 “Për peshkimin” dhe akteve nënligjore përkatëse. 

Kontrollet kanë pasur në fokus respektimin e kushteve të përcaktuara në lejet për ushtrimin 

e aktivitetit të peshkimit në det, në ujërat e brendshme dhe në aktivitetet e akuakulturës. 

Vëmendje e veçantë i është kushtuar kontrollit të vijës bregdetare dhe parandalimit dhe 

evidentimit të aktivitetit të paligjshëm të peshkimit. 

Kontrollet janë shtrirë gjithashtu në det, ujërat e brendshme, pikat e tregtimit dhe 

magazinimit të produkteve peshkore dhe hallka të tjera të zinxhirit. 

Produkti 90503AD: Raporte të kryera për një monitorim sa më të saktë të aktiviteteve 

të lidhur me peshkimin, akuakulturën dhe molusqet 

Plani vjetor 2026: 3.500 mijë lekë 

Realizimi 8-mujor: 1.919 mijë lekë 

Realizimi: rreth 54,8% 

Në kuadër të këtij produkti është vijuar me monitorimin dhe raportimin e aktiviteteve të 

lidhura me peshkimin, akuakulturën dhe molusqet, me qëllim sigurimin e informacionit të 

nevojshëm për administrimin dhe vlerësimin e sektorit. 

Niveli i realizimit financiar prej rreth 55% paraqet një ecuri në përputhje me karakterin 

periodik të aktiviteteve të monitorimit, ndërkohë që pjesa e mbetur e aktiviteteve dhe 

shpenzimeve pritet të realizohet gjatë katërmujorit të fundit të vitit. 

90503AF: Ripopullim me rasate për pasurim të resurseve peshkore  

Plani vjetor 2026: 13.000 mijë lekë 

Realizimi 8-mujor: 6.379 mijë lekë 

Realizimi: rreth 49,1% 

Produkti synon pasurimin dhe ruajtjen e rezervave peshkore nëpërmjet aktiviteteve të 

ripopullimit me rasate. 

Gjatë 8-mujorit të vitit 2026 janë realizuar shpenzime për sigurimin e bazës materiale të 

nevojshme për procesin e ripopullimit, përfshirë ushqimin për rasatin, grumbullimin e 

vezëve dhe elementë të tjerë të nevojshëm për zhvillimin e procesit. 

Ecuria e investimeve paraqitet si më poshtë: 

Investimet me Financim të Brendshëm 

“Blerje Automjetesh” - Procedura e prokurimit është publikuar në sistem nga Operatori i 

Blerjeve të Përqendruara më datë 17.7.2026. Kjo tregon se procedura ka kaluar nga faza 

përgatitore në fazën e zhvillimit të prokurimit. Realizimi financiar do të materializohet pas 

përfundimit të procedurës, lidhjes së kontratës dhe furnizimit sipas kushteve të përcaktuara. 

“Blerje Orendi Zyre për DSHPA” -Më datë 4.8.2026 është likuiduar fatura për pagesën e 

tarifës përkatëse në favor të Operatorit të Blerjeve të Përqendruara sh.a. Kryerja e kësaj 

pagese përbën një hap procedural për vijimin e prokurimit. Efekti kryesor financiar i 

investimit pritet pas zhvillimit të procedurës, kontraktimit dhe furnizimit me orenditë e 

parashikuara. 

“Detyrë Projektimi për Përmirësimin e Infrastrukturës Portuale” - Është përcjellë pranë 

Operatorit të Blerjeve të Përqendruara kërkesa për zhvillimin e procedurës së prokurimit. 

Ky investim synon krijimin e bazës teknike për ndërhyrjet e ardhshme në infrastrukturën 

portuale të sektorit të peshkimit. Realizimi financiar varet nga ecuria dhe përfundimi i 

procedurës së prokurimit. 

“Implementimi i Politikave për Ripopullimin e Liqeneve me Rasate” - Është përcjellë pranë 

OBP-së kërkesa për zhvillimin e procedurës së prokurimit. 

Inicimi i procedurës është ndikuar nga nevoja për përfundimin e proceseve teknike dhe 

mjedisore paraprake, përfshirë oponencën teknike pranë Shërbimit Gjeologjik Shqiptar dhe 

procedurat përkatëse të Vlerësimit të Ndikimit në Mjedis. Pagesa përkatëse është kryer, 

ndërkohë që procedurat teknike/mjedisore vijojnë të jenë në proces. Përfundimi i tyre përbën 

një element të rëndësishëm për vijimin e plotë të investimit. 

“Blerje Panelesh Fotovoltaike me Fuqi 10 kWp” – Procedura ka qenë në fazën e 

përllogaritjes së fondit limit. Sipas informacionit të grupit të punës, dokumentacioni 

parashikohej t'i përcillej OBP-së pas përfundimit të kësaj faze. 

Vonesa në inicimin e procedurës lidhet me vështirësitë e hasura në përshtatjen e preventivit 

me Manualin e Çmimeve të publikuar në e-Albania dhe sigurimin e ofertave të nevojshme 

për argumentimin dhe përllogaritjen e fondit limit. Këto elemente kanë zgjatur fazën 

përgatitore të procedurës dhe, për pasojë, kanë shtyrë realizimin financiar të investimit. 

“Blerje Konteiner të Lëvizshëm” – Procedura ndodhet në fazën e mbledhjes së ofertave 

ekonomike të nevojshme për përcaktimin e fondit limit, në përputhje me kërkesat e 

legjislacionit të prokurimit publik. Pas përfundimit të kësaj faze duhet të vijohet me inicimin 

e procedurës së prokurimit. 

Investimet me Financim të Huaj 

Produkti 19AB801: Mbështetje për zhvillimin e tregjeve dhe prodhimtarisë detare 

Plani vjetor 2026: 238.423 mijë lekë 

Realizimi 8-mujor: 0 lekë 

Ky produkt përfaqëson një nga komponentët kryesorë të buxhetit të programit. Nuk ka pasur 

realizim pasi nuk është lidhur ende marrëveshja midis Qeverisë së Republikës së Shqipërisë 

dhe Republikës së Italisë 

Produkti 19AB802: Projekti CBC - SA - SKILLS 

Plani vjetor 2026: 12.000 mijë lekë 

Realizimi 8-mujor: 425 mijë lekë 

Realizimi: rreth 3,5% 

Në kuadër të projektit parashikohet organizimi i trajnimeve dhe aktiviteteve për zhvillimin 

e këtyre aftësive, me synim forcimin e kapaciteteve dhe përafrimin e tyre me kërkesat në 

zhvillim të sektorëve të ekonomisë blu. Sa i përket statusit të implementimit, projekti ka 

pasur shumë vonesa të lidhura kryesisht me mosfinalizimin në kohë të ToR-ve dhe 

mungesën e stafit në sektorin përgjegjës për projektet gjatë periudhës së mëparshme. 

Aktualisht, këto çështje janë duke u adresuar dhe gjetur zgjidhje. Grupi i punës është 

riorganizuar, procesi është riaktivizuar dhe po ndërmerren hapat e nevojshëm për 

përshpejtimin e aktiviteteve të mbetura. 

 

Programi 05470, “Menaxhimi i Qëndrueshëm i Tokës Bujqësore”. 

 

Realizimi i shpenzimeve për 8-mujorin e vitit 2026, për këtë program që përfaqëson rreth 

0.06 % të realizimit të buxhetit të kësaj ministrie, sipas zërave kryesorë, krahasuar me 

planin vjetor rezulton si më poshtë: 

• Shpenzimet korrente      14 % 

• Shpenzimet kapitale         0 % 

 Gjithsej                          14 % 

 

Në kuadër të programit “Menaxhimi i Qëndrueshëm i Tokës Bujqësore” i cili synon krijimin 

e Sistemit të Informacionit për Tokën (LIS) në rreth 15,500 ha tokë bujqësore në njësitë 

administrative Gjoricë dhe Shupenzë të qarkut Dibër, Qesarat të qarkut Gjirokastër, Lunik 

të qarkut Elbasan, Bërdicë, Rrethinat dhe Velipojë të qarkut Shkodër, si 8-mujor janë 

realizuar aktivitetet e mëposhtëme: 

1. Inventarizimi dhe klasifikimi i tokave bujqësore sipas përshtatshmërisë së saj: 

- Përgatitja e planit të punës për realizimin e objektivave për vitin 2026 si dhe 

detajimi i buxhetit. 



 

Adresa: Bulevardi “Dëshmorët e Kombit”, Nr. 2, Tiranë; Tel/Fax: 04 2226 911; Web: www.bujqesia.gov.al 

 
 

- Përgatitja e planit dinamik për aktivitetet dhe objektivat e planifikuar. 

- Lidhja e marrëveshjes së bashkëpunimit me bashkitë Memaliaj dhe Bulqizë. 

- Rikonicioni i zonave në njësitë administrative Qesarat të Bashkisë Memaliaj dhe 

Gjoricë të Bashkisë Bulqizë. 

- Përcaktimi i volumeve të punës të cilat do të kryhen në terren (sondimet e tokës) 

për njësitë administrative Qesarat të qarkut Gjirokastër, Gjoricë dhe Shupenzë të 

qarkut Dibër. 

- Gjeoreferencimi i hartave topografike ushtarake me shkallë dhe 1:25 000. 

- Studimi fushor (sondimet e tokës) për mbledhjen e të dhënave mbi 

karakteristikat e dheut, vendit dhe klimës përcaktues në përshtatshmërinë e 

tokës: 

• realizimi i 261 sondimeve për njësinë administrative Qesarat, 240 sondimeve 

në Njësinë Administrative Gjoricë dhe 120 sondimeve në Njësinë 

Administrative Shupenzë të Bashkisë Bulqizë. 

- Studim fushor për profilet e tokës bujqësore (8 profile për 8 tipe toke) në Njësinë 

Administrative Qesarat, Bashkia Memaliaj dhe analizimi i mostrave të tokës në 

Laboratorin e QTTB-së Fushë-Krujë. 

 

2. Mbledhja e informacionit për përdorimin/mbulesë tokësore për vitin që është kryer 

regjistrimi fillestar dhe 2026 si dhe analizimi i dinamikës së ndryshimeve në 

përdorimin e tokës bazuar te parcela. 

- Përgatitja e bazës materiale (orthophotove) për verifikimin e përdorimit të tokës 

në terren. 

- Hedhja e përdorimit/mbulesës tokësore nëpërmjet interpretimit të orthophotove, 

verfikimeve në terren dhe analizimet e ndryshimeve për Njësinë Administrative 

Qesarat dhe Gjoricë si dhe tre zona kadastrale të Njësisë Administrative 

Shupenzë. 

- Digjitalizimi i rrjetit rrugor për Njësinë Administrative Qesarat dhe Gjoricë dhe 

tre zona kadastrale për Njësinë Administrative Shupenzë; 

- Digjitalizimi i ndërtimeve nëpërmjet interpretimit të orthophotove për Njësinë 

Administrative Qesarat dhe Gjoricë dhe tre zona kadastrale për Njësinë 

Administrative Shupenzë. 

 

3. Studimi agro-ekologjik i zonave në studim. 

- Marrja e 5 kampioneve të ujit në burimet kryesore që përdoren për ujitje për 

Njësinë Administrative Qesarat dhe dorëzimi i tyre në laboratorin e QTTB-së. 

- Plotësimi i pyetësorëve agro-ekologjik për Njësinë Administrative Qesarat, 

Gjoricë. 

- Vlerësimi në terren i faktorëve që ndikojnë në erozionin e tokës sipas sistemit 

CORINE (Tekstura, thellësia, përmbajtja e gurëve), për Njësinë Administrative 

Qesarat dhe Gjoricë. 

4. Digjitalizimi i pjesshëm i Regjistrave të Tokës Bujqësore.  

Nga ana e specialistëve të sektorit është bërë kontrolli dhe marja në dorëzim e 

procedurës për objekt “Plotësimi Digjital i Regjistrit të Tokës Bujqësore për 4 Njësi 

Administrative”.  

 

 

Tabela 1. Qarku me njësitë administrative ku do të digjitalizohen të dhënat e 

Regjistrit të Tokës Bujqësore (RTB). 

 

Nr. Bashkia/Njësia Administrative Qarku 

1 Gruemirë Shkodër 

2 Qelëz Shkodër 

3 Rrapë Shkodër 

4 Pukë Shkodër 

 

5. Popullimi i sistemit WEB-GIS-it me të dhënat e tokës. 

- Trajnimi dhe promovimi i platformës WEB-GIS për të dhënat e tokës në bashkitë 

Kuçovë dhe Kurbin. 

 

6. Krijimi i Sistemit të Informacionit për Tokën në 4 njësi administrative të qarkut 

Shkodër, Elbasan dhe Tiranë. 

- Përgatitjen e Termave të Referencës për tenderin me objekt: "Studim fushor, për 

krijimin e sistemit të informacionit të tokës (LIS) i integruar në (GIS) në katër 

njësi administrative në 9,000 ha tokë bujqësore". 

- Përgatitjen e Termave të Referencës për tenderin me objekt: "Sondime dhe hapje 

profilesh për vlerësimin e përshtatshmërisë së tokës". 

 

7. Emergjencat. 

 

- Për vitin 2026 u organizuan seminare trajnimi me specialistë të disa prej njësive 

administrative dhe bashkive të vendit, përkatësisht në bashkitë Kuçovë, Ersekë 

dhe Laç (Kurbin). 

Aktivitetet patën si qëllim trajnimin e aktorëve lokalë në marrjen e masave për 

zbutjen ose parandalimin e rreziqeve nga fatkeqësitë natyrore, por dhe ato të 

natyrës antropogjenike si janë: 

 

o Riskun e çarjes së digave; 

o Riskun e rrëshqitjeve të tokës;  

o Riskun nga zjarret. 

Tabela 2. Të dhënat financiare për 8-mujorin e vitit 2026 

 

Nr. MQTB Plan Shpenzuar si 8 mujor fakt 

Qendra e Transferimit të Teknologjive Bujqësore Fushë-Krujë: 

1 Krijimi Lis/GIS (QTTB) 7,200,000   2,751,604 

2 Krijimi Lis/GIS 11,980,000 Në proces 

3 Digjitalizim RTB      300,000 298,200 

4 Emergjenca 500,000 420,000 

 Shuma   20,000,000                    3,469,804  

 Aparati i MBZHR-së 

(emergjenca) 
5,000,000 0 

 Totali 25,000,000 3,469,804 

 

 

 

❖ Situata e Detyrimeve të Prapambetura 

Drejtoria e Buxhetimit dhe Menaxhimit Financiar ka monitoruar detyrimet e prapambetura 

të institucioneve zbatuese dhe deri më datë 31 gusht 2026, për Ministrinë e Bujqësisë dhe 

Zhvillimit Rural rezulton që institucionet tona të varësisë, kanë vetëdeklaruar në Degët e 

Thesarit, detyrime të prapambetura si më poshtë: 

➢ Për Drejtorinë e Ujitjes dhe Kullimit Korçë, për shumën totale 565,625 lekë, nga të 

cilat 550,625 lekë janë detyrime të mbartura nga shkrirja e DUK Elbasan, kryesisht 

për punime dhe mbikëqyrje punimesh, ndërsa 15,000 lekë janë detyrime të vetë 

DUK Korçë për abonimin e gazetës “Agrobiznesi”.  

 

Për detyrimet e mbartura nga DUK Elbasan, për shkak të kohës së gjatë që ka kaluar, 

është humbur gjurma e investimeve përkatëse dhe nuk ka qenë e mundur verifikimi 

i tyre nga DUK Korçë; gjithashtu, nga ana e kompanive kreditore nuk janë paraqitur 

kërkesa për likuidimin e tyre.  

 

 

 

 



 

Adresa: Bulevardi “Dëshmorët e Kombit”, Nr. 2, Tiranë; Tel/Fax: 04 2226 911; Web: www.bujqesia.gov.al 

 
 

 

Ndërsa për detyrimin që lidhet me abonimin e gazetës, pagesa nuk është realizuar 

pasi subjekti nuk ka përcjellë llogarinë bankare dhe NIPT-in e saktë, pavarësisht 

kërkesave të bëra nga DUK Korçë për plotësimin e këtij informacioni. Duke qenë se 

këto detyrime janë krijuar në vitet 2013-2015 dhe kanë kaluar afatin e përgjithshëm 

10-vjeçar të parashkrimit, do të kërkohet verifikimi juridik dhe kontabël i tyre dhe, 

nëse konfirmohet se nuk ka pasur ndërprerje të parashkrimit apo pengesa të tjera 

ligjore, do të ndiqet procedura për fshirjen e tyre nga evidencat kontabël. 

 

 

➢ Për DUK Lezhë, detyrimet e prapambetura janë në shumën totale 22,478,460 lekë, 

nga të cilat 3,866,277 lekë janë detyrime që rrjedhin nga vendime gjyqësore, ndërsa 

18,612,183 lekë janë detyrime për energjinë elektrike, që i përkasin faturave të 

periudhës prill-gusht 2026. Nga detyrimet për vendime gjyqësore, 159,425 lekë 

përbëjnë një detyrim të trashëguar nga ish-Bordi i Kullimit Kukës. Këto detyrime 

janë krijuar si pasojë e mungesës së fondeve të mjaftueshme në dispozicion për 

përballimin dhe likuidimin në kohë të tyre. 

 

Në programin “Menaxhimi i Infrastrukturës së Ujitjes dhe Kullimit”, një numër i 

konsiderueshëm projektesh që ndiqen nga Drejtoritë e Ujitjes dhe Kullimit kanë përfunduar 

ose janë në fazën përfundimtare të realizimit të punimeve. Duke qenë se punimet në disa 

prej këtyre objekteve kanë avancuar me ritme më të shpejta se parashikimi fillestar, ekziston 

mundësia që operatorët ekonomikë të paraqesin për likuidim faturat për vlerën e plotë të 

punimeve të realizuara.  

 

Në kushtet kur fondet e disponueshme nuk janë të mjaftueshme për të përballuar këto 

detyrime financiare, mungesa e financimit do të ndikojë drejtpërdrejt në krijimin e 

detyrimeve të prapambetura, duke rritur stokun e detyrimeve të papaguara të MBZHR-së. 

 

 

❖ Produktet dhe politikat gjinore 

 

Në vijimësi nga vitet e kaluara, është mbajtur parasysh zbatimi i VKM-së nr. 465, datë 

18.7.2012, “Për integrimin gjinor në Programin Buxhetor Afatmesëm”, duke përcaktuar në 

objektiva, si dhe në tregues performance, produktet që i përkasin çështjeve të barazisë 

gjinore, ku në programin buxhetor “Këshillimi dhe Informacioni Bujqësor”, Qendrat e 

Transferimit të Teknologjive Bujqësore, dhe në programin e dytë “Zhvillimi Rural”:  

➢ Për programin 04250; Për vitin 2026, referuar indikatorit “Numër përfituesish burra 

dhe gra nga skemat kombëtare”, rezulton: 

- Për masat mbështetëse direkte nga 42,029 aplikime, 6,235 ose 14.8 % janë aplikime 

nga gra. 

- Për masat e investimeve nga 707 aplikime, 136 ose 19.2 % e aplikimeve janë nga 

gra. 

Në total rezulton se 6,371 aplikime ose 14.9 % e aplikimeve në skemën kombëtare 

për vitin 2026 janë bërë nga gra. 

 

 

➢ Për Programin 04860: Qendrat e Transferimit të Teknologjive Bujqësore në 

bashkëpunim me Agjencitë Rajonale të Ekstensionit Bujqësor, për vitin 2026 kanë 

planifikuar për të realizuar 10 ditë trajnimi të dedikuara për 540 gra fermere, me 

synim zbutjen e parabarazisë dhe integrimin gjinor. Këto trajnime do të realizohen 

kryesisht gjatë 3 mujorit të fundit të vitit.  

 

Gjatë 8 mujorit të vitit 2026, nga strukturat e Shërbimit Këshillimor u kontaktuan direkt dhe 

indirekt dhe morën informacion gjithsej rreth 86,211 fermerë dhe agrobiznese (nga të cilët 

6,082 janë gra fermere) kundrejt 92,000 fermerëve dhe agrobizneseve të synuara.  

 

 

❖ Komente mbi sistemin AFMIS 

 

Në vijim të problematikave të evidentuara gjatë monitorimeve të mëparshme në sistemin 

AFMIS, ju informojmë se edhe në kuadër të raportimit të 8 mujorit të vitit 2026, nuk kemi 

patur mundësinë për aksesim në sistem, panvarësisht komunikimit me Ministrinë e 

Financës. 

Ky është një problem i mbartur dhe nga faza e kaluara. 

 

Kjo situatë ka ndikuar drejtpërdrejt në ecurinë e procesit të monitorimit, duke krijuar 

vështirësi të konsiderueshme për Ekipet e Menaxhimit të Programeve. Në veçanti, afatet e 

kufizuara në dispozicion për kryerjen e rakordimeve me degët e thesarit, të cilat përkojnë 

me periudhën e raportimit të realizimit të buxhetit vjetor, kanë vështirësuar më tej 

përmbushjen në kohë dhe me cilësi të këtij procesi. 

 

Në mungesë të funksionalitetit të sistemit, i gjithë procesi është zhvilluar jashtë                 

AFMIS-it, në mënyrë manuale, duke u mbështetur në të dhëna të mbledhura dhe të 

përpunuara nga strukturat përkatëse. Kjo mënyrë pune, pavarësisht angazhimit 

maksimal për të garantuar saktësinë dhe përputhshmërinë e informacionit, rrit ndjeshëm 

rrezikun për gabime, pasaktësi apo mosplotësim të plotë dhe korrekt të anekseve të 

kërkuara në kuadër të raportimit vjetor. 

 

 



 

Adresa: Bulevardi “Dëshmorët e Kombit”, Nr. 2, Tiranë; Tel/Fax: 04 2226 911; Web: www.bujqesia.gov.al 

 
 

 

 

 

Planifikimi dhe realizimi i të ardhurave 

 

Për vitin 2026, në total për MBZHR-në janë parashikuar në PBA 215,276,000 lekë, janë 

realizuar të ardhura në vlerën 104,567,527 lekë. Janë përdorur në fakt 9,976,835 lekë nga 

39,179,000 lekë të planifikuara në buxhet. Nëpërmjet të ardhurave dytësore institucionet 

zbatuese të MBZHR-së kanë derdhur në buxhetin e shtetit 88,792,277 lekë. 

 

Duke ju falënderuar për bashkëpunimin, 

 


